
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
Ո Ր Ո Շ ՈՒ Մ
                                                                                                          N ________Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ            ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Նորմատիվ իրավական ակտերի մասին» օրենքի 33-րդ հոդվածի համաձայն` կառավարությունը ո ր ո շ ու մ  է.
1.  Հայաստանի Հանրապետության կառավարության 2014 թվականի հուլիսի 3-ի «Զինված ուժերում, ազգային անվտանգության մարմիններում, Հայաստանի Հանրապետության կառավարությանն առընթեր Հայաստանի Հանրապետության ոստիկանությունում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշման (այսուհետ՝ որոշում) 1-ին կետը լրացնել 8.1-ին և 8.2-րդ ենթակետերով հետևյալ բովանդակությամբ՝ 
    «8.1) Հայաստանի Հանրապետության ոստիկանության զորքերում ծառայության առանձնահատկություններով պայմանավորված հավելումների տրամադրման դեպքերը և հաշվարկման գործակիցը՝ համաձայն 8.1 հավելվածի.

      8.2) Հայաստանի Հանրապետության ոստիկանության զորքերում ծառայության առանձնահատուկ պայմանների համար տրվող հավելումների հաշվարկման մեծությունների չափերն ըստ պաշտոնների դասակարգման խմբերի՝ համաձայն 8.2 հավելվածի.»:
2. Որոշման հավելված 8-ի՝ 
1) «Ա» բաժնի՝ «ՀՀ ոստիկանության Երևան քաղաքի և մարզային վարչությունների ենթակա տարածքային բաժինների, բաժանմունքների, «Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի՝», «Բ» բաժնի՝ «ՀՀ ոստիկանության Երևան քաղաքի և մարզային վարչությունների ենթակա տարածքային բաժինների, «Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի՝», «Գ» բաժնի «ՀՀ ոստիկանության Երևան քաղաքի և մարզային վարչությունների ենթակա տարածքային բաժնի, բաժանմունքների, «Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի՝» տողերից հանել ««,Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի» բառերը: 
2) «Ա» բաժնի 1-ին կետը շարադրել նոր խմբագրությամբ՝ «պետ, գծային բաժնի պետ, գծային բաժանմունքի պետ, բաժնի պետի տեղակալ, գծային բաժնի պետի տեղակալ (օպերատիվ գծով), տարածքային բաժանմունքի պետի տեղակալ, գծային բաժանմունքի պետի տեղակալ, քրեական հետախուզության, անչափահասների գործերով բաժանմունքի՝ պետ, տեղակալներ, ավագ օպերլիազոր, օպերլիազոր, կրտսեր օպերլիազոր» բովանդակությամբ:
3) «Բ» բաժնի` 1-ին կետի «պետի տեղակալ» բառերից հետո լրացնել «, գծային բաժնի պետի տեղակալ» բառերը, «Տարածքային բաժնի, բաժանմունքների և «Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի՝» տողից հանել «և «Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի» բառերը: 
4) «Գ» բաժնի 1-ին կետի «բաժնի պետի տեղակալ» բառերից հետո լրացնել «, գծային բաժնի պետի տեղակալ» բառերը:

5)  «Ե» բաժնի՝ «ՀՀ ոստիկանության Երևան քաղաքի և մարզային վարչությունների՝» տողի 3-րդ ենթակետի «հաշվառման գծով ավագ տեսուչ» բառերից հետո լրացնել «թույլտվության համակարգի ՀԿՀ ավագ տեսուչ» բառերը, ««Զվարթնոց» օդանավակայանի գծային բաժնի, նույն բաժնի «Շիրակ» օդանավակայանի գծային բաժանմունքի՝» տողը և 1-ին, 2-րդ և 3-րդ ենթակետերը շարադրել հետևյալ խմբագրությամբ. «Երևան քաղաքի վարչության «Զվարթնոց» օդանավակայանի գծային բաժնի, տարածքային բաժնի գծային բաժանմունքի՝ ծառայության վաշտի ծառայողներ, ծառայության՝ ավագ տեսուչ, տեսուչ»:     
3. Որոշման վերնագրում, 1-ին կետի 8-րդ ենթակետում, 8-րդ հավելվածի վերնագրում և տեքստում  «Հայաստանի Հանրապետության կառավարությանն առընթեր Հայաստանի Հանրապետության ոստիկանություն» և  «ՀՀ կառավարությանն առընթեր ՀՀ ոստիկանություն» բառերը համապատասխանաբար փոխարինել «Հայաստանի Հանրապետության ոստիկանություն» և «ՀՀ ոստիկանություն» բառերով՝ համապատասխան հոլովաձևերով:

4. Որոշումը լրացնել նոր 8.1 և 8.2 հավելվածներով՝ համաձայն 1-ին և 2-րդ հավելվածների:         
5.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2018 թվականի օգոստոսի 23-ից հետո ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ                                                                                   Ն. ՓԱՇԻՆՅԱՆ

     <<           >> ______________ 2018թ.

                                                                                                Ք. Երևան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության կառավարության 2014 թվականի հուլիսի  3-ի N 712-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի 
1) Անհրաժեշտությունը` պայմանավորված է ՀՀ պետական սահմանների պաշտպանության գործում ներգրավող ՀՀ ոստիկանության զորքերի զինծառայողներին մարտական հերթապահության համար սահմանված հավելումների վճարման իրավական հիմք ապահովելու, ինչպես նաև ՀՀ կառավարության 03.07.2014թ. թիվ 712-Ն որոշման թիվ 8 հավելվածով սահմանված հավելումների չափերը ՀՀ ոստիկանությունում կառուցվածքային փոփոխությունների արդյունքում առկա հաստիքային միավորներին համապատասխանեցնելու հանգամանքներով:

 2)
Ընթացիկ իրավիճակը եւ խնդիրները.
 ՀՀ կառավարության 2014թ.-ի հուլիսի 3-ի N 712-Ն որոշման N1 հավելվածի 1-ին կետի 1.1 ենթակետով և N 2 հավելվածներով սահմանված են ՀՀ պետական սահմանի առաջնադիրքի խորությամբ մարտական հերթապահության համար հավելումների տրամադրման դեպքերը և հաշվարկման գործակիցները, ինչպես նաև ծառայության առանձնահատուկ պայմանների համար տրվող հավելումների հաշվարկման մեծությունների չափերն ըստ պաշտոնների դասակարգման խմբերի: 

ՀՀ ոստիկանության զորքերի զինծառայողները նախորդ տարիներին ՀՀ պետական սահմանի առաջնադիրքի խորությամբ մարտական հերթապահության չեն ներգրավել և հետևաբար նշված գործակիցների հաշվարկով հավելումներ չեն ստացել:
Այժմ, նկատի ունենալով, որ ՀՀ ոստիկանության զորքերի զինծառայողներն իրականացնելու են նաև Պետական սահմանի (շփման գծի) մարտական հերթապահություն, այդ օրերի վարձատրությունը միասնական սկզբունքներով և չափերով իրականացնելու համար, ծագել է կառավարության նշված որոշման՝ ոստիկանությունում ծառայության առանձնահատկություններով պայմանավորված հավելումները սահմանող 8-րդ հավելվածը լրացնելու անհրաժեշտություն:

 3) Կարգավորման նպատակը եւ բնույթը.
Որոշման նախագծով նախատեսվում է ՀՀ կառավարության 03.07.2014թ.-ի          N 712-Ն որշման 8-րդ հավելվածը լրացնել 8.1 և 8.2 հավելվածներով, դրանով ապահովելով ՀՀ պետական սահմանի առաջնադիրքի խորությամբ մարտական հերթապահության համար հավելումների համապատասխանությունը:

Բացի այդ նախագծով նախատեսվում է ՀՀ կառավարության 03.07.2014թ.-ի N 712-Ն որշման թիվ 8 հավելվածով սահմանված հավելումների չափերը համապատասխանեցնել ՀՀ ոստիկանությունում կառուցվածքային փոփոխությունների արդյունքում առկա հաստիքային միավորներին:
4) Տվյալ բնագավառում իրականացվող քաղաքականությունը. 
Որոշման նախագիծը համահունչ է տվյալ բնագավառում ՀՀ կառավարության կողմից տարվող քաղաքականությանը, քանի որ նպաստում է ՀՀ պետական սահմանի առաջնադիրքի խորությամբ մարտական հերթապահության ուժեղացմանը: 
5) Նախագծի մշակման գործընթացում ներգրավված ինստիտուտները եւ անձինք.
ՀՀ ոստիկանություն:
6) Ակնկալվող արդյունքը.

ՀՀ պետական սահմանի առաջնադիրքի խորությամբ մարտական հերթապահության ուժեղացմանը նպաստելն է, այդ գործում ներգրավված ոստիկանության զորքերի զինծառայողների վարձատրությունը միասնական սկզբունքներով և չափերով ապահովելը, ինչպես նաև ՀՀ կառավարության 03.07.2014թ. թիվ 712-Ն որոշման թիվ 8 հավելվածով սահմանված հավելումների չափերը ՀՀ ոստիկանությունում կառուցվածքային փոփոխությունների արդյունքում առկա հաստիքային միավորներին համապատասխանեցնելը:  
ՀՀ ոստիկանություն
                               Տ Ե Ղ Ե Կ Ա Ն Ք
<<Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման ընդունմամբ այլ իրավական ակտերում փոփոխություններ կատարելու մասին
<<Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չի առաջանա: 
Հ Հ   Ո Ս Տ Ի Կ Ա Ն Ո Ւ Թ Յ Ո Ւ Ն
